
КИРИШ 
 
Ўзбекистон иқтисодиётини рақамли иқтисодиётга ўтказиш 

даврида аҳоли фаровонлигини ошириш, уларнинг иқтисодий 
жиҳатдан юксалтириш, мамлакатда фаолият юритувчи хўжалик 
юритувчи субъектларнинг ташкилий-иқтисодий ва молиявий хўжалик 
фаолиятини янада такомиллаштириш ҳамда уларда замонавий 
бошқарув тизимларини жорий этган ҳолда самарали ва истиқболли 
чора-тадбирларни ишлаб чиқиб, амалиётга жорий этиш масалалари ўз 
долзарблигини йўқотгани йўқ. Хусусан, уй-жой коммунал хизмат 
кўрсатувчи корхоналарда бошқарув тизимини тубдан ислоҳ этиш, 
аҳолига юксак коммунал хизматларни тақдим этиш ва истеъмолчилар 
ўртасида истеъмол маданиятини юксалтириш каби муаммоларни 
ечимларига қаратилган илмий ва амалий тадқиқотлар олиб бориш 
мақсадга мувофиқдир. 

Уй-жой коммунал хўжалигини ислоҳ этиш бутун мамлакат 
иқтисодиёти бошқарув тизимини такомиллаштиришнинг муҳим 
қисми хисобланиб, ушбу масаланинг долзарблиги унинг ижтимоий 
аҳамиятга эга эканлиги билан изоҳланади. Шунинг учун, бугунги 
кунда кўп квартирали уйларга коммунал хизматлар кўрсатиш 
бозорини ривожланиши тармоқ корхоналарида бошқарув ҳисобини 
самарали юритиш масалаларини биринчи поғонага олиб чиқди. 

Келтириб ўтилган муаммолар уй-жой коммунал хизматлар 
кўрсатиш тизимида ҳисоб жараёнининг усуллари ва услубиётини 
янада ривожлантириш ва такомиллаштириш заруратини келтириб 
чиқаради. Ислоҳотларнинг жадаллашуви тармоқ ўзини ўзи 
молиялаштириши ва харажатларини қоплай олиши даражаларини 
аниқлаш тармоқ корхоналарида бошқарув ҳисобини оптимал 
юритишга хўжалик юритиш жараёнларида самарали бошқарув 
қарорларини ишлаб чиқишга нисбатан янги ёндашувлар асосида олиб 
бориш кўрсатилаётган коммунал хизматлар сифатини ортишига 
хизмат қилади. 

Уй-жой коммунал хизмат кўрсатиш корхоналари фаолиятида 
бошқарув ҳисобини замонавий усулларини кенг кўламда қўллаш 
етарлича бўлмаганлиги ўз навбатида коммунал соҳада бошқарув 
хисобини ташкил этиш ва юритиш учун ишлаб чиқилган назарий ва 
методологик база шакллантирилмаганлиги билан изоҳланади ва уй-

жой коммунал хизматлар кўрсатишга ихтисослашган ташкилотларда 
ушбу масалалар ҳанузгача ҳал этилмаган.  

Ана шу жиҳатдан олганда, коммунал хизматлар кўрсатишга 
ихтисослашган ташкилотларда бошқарув ҳисобини самарали ташкил 
этиш ва такомиллаштиришга қаратилган тадқиқотлар олиб бориш 
мақсадга мувофиқлиги тадқиқот ўтказиш мавзусини долзарблигини 
белгилаб беради. 

Бугунги кун талабларидан келиб чиқсак, уй-жой коммунал 
хизмат кўрсатиш тизимида бошқарув ҳисобини ташкил этиш, хусусан 
кўп квартирали уйларга коммунал хизмат кўрсатувчи уй-жой 
мулкдорлари ширкатлари, бошқарувчи ташкилотлар ва сув 
таъминоти ҳамда канализация корхоналарида бошқарув ҳисобини 
ташкил этиш, бошқарув ҳисобида логистика харажатларини мақбул 
вариантларда амалга ошириш ва уларни самарали бошқаришга оид 
мавжуд муаммоларни тадқиқ этиш ҳамда тегишли хулосаларни 
чиқарган ҳолда илмий таклиф ва амалий тавсиялар ишлаб чиқиш 
долзарб вазифа ҳисобланади. 

Ўзбекистонда бозор муносабатларининг ривожланиб бориши  ва 
эркин халқаро иқтисодий ҳамкорлик жараёнининг кучайиши 
республикамизда фаолият юритаётган хўжалик юритувчи 
субъектларининг янги талаблар асосида фаолият юритишини тақозо 
этмоқда. 

Ислоҳотларнинг ҳозирги босқичида хўжалик субъектларининг 
пухта асосланган қарорларни қабул қилишида ишончли ахборотларга 
бўлган талаб тобора ошиб бормоқда. Ушбу монографияда кўтарилган 
долзарб масалалар зарурий ахборот таъминотида доимо келиб 
чиқадиган айрим муаммоларни ҳал этиш йўлларини аниқлаш ва 
уларни амалга оширишга қаратилган. 

I БОБ. КОММУНАЛ ХИЗМАТ КЎРСАТИШДА БОШҚАРУВ 
ҲИСОБИНИНГ НАЗАРИЙ-УСЛУБИЙ АСОСЛАРИ 

 
1.1. Ўзбекистонда коммунал хизмат кўрсатиш соҳасининг ҳолати 

ва хорижий тажрибаларни қўллаш 
 
Бугунги иқтисодиётни глобаллашуви шароитида уй-жой 

коммунал хизмати кўрсатувчи корхоналарнинг фаолияти ва молиявий 
ҳолатига назар солсак, уларнинг фаолиятини янада самарали 
бўлишини таъминлаш, бошқарув ва ташкилий-ҳуқуқий таъминоти, 
бошқарув ҳисобини тизимли ташкил этиш ҳамда молиявий 
кўмаклашиш муҳим масалалар ҳисобланади. 

Уй-жой коммунал хизмат кўрсатиш иқтисодиётимизнинг, 
хусусан аҳоли яшаш пунктларида инсонларни яшаш шароитларини 
комплекс яратувчи ва бошқарувчи энг асосий бўғин ёки соҳа деб 
қарашимиз лозим. Умуман олганда, коммунал хизмат кўрсатиш 
тизимининг асосий хусусияти шундан иборатки, унда уй-жойдан 
фойдаланишда аҳоли эҳтиёжларини қондириш ва хизматлар 
кўрсатиш ҳисобланади. Шунга кўра, уй-жой коммунал хизмат 
кўрсатиш соҳасини ижтимоий соҳа эканлигини алоҳида таъкидлаш 
зарурдир. 

Ҳозирги кунда Ўзбекистонда айнан шу вазифадан келиб чиққан 
ҳолда, унинг ривожланиши ва фаолият юритишининг асосий омили – 
ижтимоий омил эканлиги келиб чиқади ва ўз навбатида фаолият олиб 
бориш самарадорлигини баҳолаш меъзонларининг хусусиятлилигини 
англатади. 

Ўзбекистон Республикаси Президентининг «2017 – 2021 
йилларда кўп хонадонли уй-жой фондини сақлаш ва ундан 
фойдаланиш тизимини янада такомиллаштириш чора-тадбирлари 
тўғрисида»ги Қарори кўп хонадонли уй-жой фондининг техник 
ҳолатини тубдан яхшилаш ва ундан оқилона фойдаланиш, 
таъмирлаш-тиклаш ишларини белгиланган муддатларда олиб бориш, 
шунингдек, кўп хонадонли уйларга туташ ҳудудларни янада 

